
ნაწილი Iნაწილი I

დაკარგული სამოთხე1

XVII საუკუნის ბოლოს მთელი ევროპის მცოდნეები და ხელო-

ვანები ისე მჭიდროდ იყვნენ გაერთიანებული საერთო იდეალის 

ქვეშ, რომ მათ შორის თანამშრომლობაზე პოლიტიკურმა მოვლე-

ნებმა ნაკლებად იმოქმედა. ეს ერთიანობა კიდევ უფრო გააძლიერა 

ლათინური ენის საყოველთაო გამოყენებამ. დღეს ჩვენ ვიხსენებთ 

ამ მდგომარეობას, როგორც დაკარგულ სამოთხეს. ნაციონალიზ-

მის ვნებებმა გაანადგურა ინტელექტის ხსენებული საზოგადოება, 

ხოლო ლათინური ენა, რომელიც ოდესღაც მთელ სამყაროს აე-

რთიანებდა, მკვდარია. სწავლულები გახდნენ ყველაზე ექსტრემა-

ლური ეროვნული ტრადიციების წარმომადგენლები და დაკარგეს 

ინტელექტუალური თანამეგობრობის შეგრძნება. დღესდღეობით 

ჩვენ ვდგავართ შემაძრწუნებელი ფაქტის წინაშე, რომ პოლიტიკო-

სები, პრაქტიკოსი და საქმიანი ადამიანები, იქცნენ საერთაშორისო 

იდეების ექსპონენტებად. სწორედ მათ შექმნეს ერთა ლიგა.

1. მოკლე ჩანაწერი 1919 წლის ერთა ლიგის დაარსების შემდგომ; გამოქვეყ-

ნდა საფრანგეთსა და ნიდერლანდებში – Mein Weltbild, Amsterdam: Querido 

Verlag, 1934.

ჩემი პირველი 
შთაბეჭდილებები შეერთებულ შტატებზე2

მე უნდა გავიხსენო ჩემი დაპირება, რომელიც ეხებოდა ამ ქვე-

ყნისადმი ჩემს შთაბეჭდილებებს. ეს მთლად ადვილი როდია ჩემ-

თვის, რადგანაც საკმაოდ რთულია მიუკერძოებელი დამკვირვებ-

ლის თვალით დამოკიდებულების ჩამოყალიბება, როცა კი ისეთი 

სიკეთითა და დაუმსახურებელი პატივისცემით მიგიღებენ, როგო-

რც მე მიმიღეს ამერიკაში. უპირველეს ყოვლისა, ნება მიბოძეთ, რა-

მდენიმე რამ ვთქვა აღნიშნულ საკითხზე.

ჩემი აზრით, პიროვნების კულტი ყოველთვის გაუმართლებელ-

ია. რა თქმა უნდა, ბუნება არათანაბრად ანაწილებს თავის საჩუქ-

რებს შვილებს შორის, მაგრამ ბევრია დაჯილდოებული, მადლობა 

ღმერთს, და მე მტკიცედ ვარ დარწმუნებული, მათი უმეტესობა მშ-

ვიდი და შეუმჩნეველი ცხოვრებით ცხოვრობს. უსამართლოდ და 

ცუდ გემოვნებადაც კი მიმაჩნია რამდენიმე მათგანის შერჩევა და 

მათთვის გონებისა თუ ხასიათის ზეადამიანური უნარების მინი-

ჭება. სწორედ ეს გახლდათ ჩემი ბედისწერაც, ხოლო კონტრასტი 

ჩემი ძალებისა და მიღწევების პოპულარულ შეფასებასა და რე-

ალობას შორის უბრალოდ გროტესკული ხასიათისაა. ამ უცნაური 

მდგომარეობის გაცნობიერება გაუსაძლისი იქნებოდა, მაგრამ ერ-

თი სასიამოვნო ნუგეში არსებობდა – მისასალმებელი სიმპტომი 

იმ ეპოქაში, რომლის დროსაც საყოველთაოდ მატერიალისტურად 

არის აღიარებული, რომ არსებობენ მსოფლიო გმირები, რომელთა 

მიზნებიც მთლიანად ინტელექტუალურ და მორალურ სფეროში 

ძევს. ეს ადასტურებს, რომ ცოდნა და სამართლიანობა კაცობრიო-

ბის დიდი ნაწილისათვის სიმდიდრესა და ძალაუფლებაზე მაღლა 

დგას. ჩემი გამოცდილება მასწავლის, რომ ეს იდეალისტური მსოფ-

ლმხედველობა განსაკუთრებით გავრცელებულია ამერიკაში, რო-

2. ინტერვიუ (Nieuwe Rotterdamsche Courant, 1921). Berliner Tageblatt, July 7, 

1921.

მელსაც ესოდენ აკრიტიკებენ, როგორც განსაკუთრებულად მატე-

რიალისტურ ქვეყანას... ამ გადახვევის შემდეგ მივედი შესაბამის 

თემამდე, იმ იმედით, რომ ჩემს მოკრძალებულ შენიშვნებს იმაზე 

მეტი წონა არ მიეცემა, ვიდრე იმსახურებენ.

მეორე, რაც მნახველს აოცებს, არის ხალისიანი, პოზიტიური და-

მოკიდებულება ცხოვრებისადმი. ხალხის სახეებზე ღიმილი ამერი-

კელი ერის ერთ-ერთი უდიდესი აქტივის სიმბოლოა. მეგობრული, 

თავდაჯერებული, ოპტიმისტი და ყოველგვარი შურის გარეშე... ევ-

როპელები ამერიკელებთან ურთიერთობას ადვილად ახერხებენ. 

თუმცაღა ამერიკელთან შედარებით, ევროპელი უფრო კრიტიკუ-

ლია, მეტად თვითრწმუნებული, ნაკლებად კეთილი და დამხმარე, 

უფრო იზოლირებული, მეტად გატაცებული თავის გასართობ საშუ-

ალებებში, ფრიად მოხიბლული კითხვაში – ზოგადად, მეტ-ნაკლე-

ბად პესიმისტი... აქ დიდი მნიშვნელობა ენიჭება ცხოვრების მატე-

რიალურ კომფორტს და მათ ეწირება სიმშვიდე, უშფოთველობა, 

უსაფრთხოება. ამერიკელი კიდევ უფრო მეტად ცხოვრობს თავისი 

მიზნებისთვის, მომავლისთვის, ვიდრე ევროპელი. მისთვის ცხო-

ვრება ყოველთვის წინ მიიწევს და მოცემული არასოდეს აკმაყო-

ფილებს. ამ მხრივ იგი კიდევ უფრო ჩამოშორებულია რუსულსა და 

აზიურს, ვიდრე ევროპულს.

მაგრამ არის ერთი ასპექტი, რომლითაც იგი უფრო მეტად ემსგა-

ვსება აზიელს, ვიდრე ევროპელს: ნაკლებად ინდივიდუალისტია, 

ვიდრე ევროპელი (ფსიქოლოგიური და არა ეკონომიკური თვალ-

საზრისით). უფრო მეტი აქცენტი კეთდება „ჩვენ“-ზე, ვიდრე „მე“-ზე. 

როგორც ამის ბუნებრივი შედეგი, ჩვეულება და ტრადიცია ძალზე 

ძლიერია როგორც მათ ყოველდღიურ ყოფა-ცხოვრებაში, ისე მო-

რალურ-ესთეტიკურ იდეებში, ვიდრე ევროპელებს შორის. ეს ფაქ-

ტი უმთავრესად არის პასუხისმგებელი ამერიკის ეკონომიკურ უპი-

რატესობაზე ევროპასთან შედარებით. თანამშრომლობა და შრო-

მის განაწილება უფრო მარტივად და ნაკლები დაძაბულობით ვი-

თარდება – იქნება ეს ქარხანაში, უნივერსიტეტსა თუ კერძო საქ-

მიანობაში. ეს სოციალური გრძნობა კი შეიძლება ნაწილობრივ 

განპირობებულიც იყოს ინგლისური ტრადიციიდან გამომდინარე.

ყოველივე ამას აშკარად ეწინააღმდეგება ის ფაქტი, რომ სახე-

ლმწიფოს საქმიანობა ევროპაში შედარებით შეზღუდულია. ევრო-

პელი გაოცებულია, როცა ტელეგრაფი, ტელეფონი, რკინიგზა და 

სკოლები ძირითადად კერძო საკუთრების ხელშია. ინდივიდის უფ-

რო სოციალური დამოკიდებულება, რაც ახლა აღვნიშნე, ამ ყველა-

ფერს აქ შესაძლებელს ხდის. აღნიშნული დამოკიდებულების კი-

დევ ერთი შედეგია ის, რომ ქონების უკიდურესად არათანაბარი 

განაწილება არ იწვევს აუტანელ სირთულეებს. კეთილდღეობის მქ-

ონე ადამიანების სოციალური ცნობიერება ბევრად უფრო განვი-

თარებულია, ვიდრე ევროპაში. ამერიკელი თავს ვალდებულად 

თვლის, რომ თავისი სიმდიდრის დიდი ნაწილი და ხშირად საკუ-

თარი ენერგიებიც კი საზოგადოების განკარგულებაში მოათავსოს; 

საზოგადოებრივი აზრი, ეს ყოვლისშემძლე ძალა, იმპერატიულად 

ითხოვს ამას. აქედან გამომდინარე, ყველაზე მნიშვნელოვანი კუ-

ლტურული ფუნქციები შეიძლება დარჩეს კერძო მეწარმის ხელში, 

ხოლო მოცემულ ქვეყანაში მთავრობის მიერ შესასრულებელი 

როლი შედარებით შეზღუდულია.

ხელისუფლების პრესტიჟი უდავოდ საგრძნობლად შემცირდა 

აკრძალვის კანონებით. არაფერია იმაზე დამღუპველი მთავრო-

ბისა და სახელმწიფოსადმი პატივისცემის მიმართებით, როგორც 

ისეთი კანონების მიღება, რომელთა შესრულებაც შეუძლებელია. 

საიდუმლო როდია ის გარემოება, რომ კრიმინალის სახიფათო 

ზრდა მჭიდროდ არის დაკავშირებული სწორედ ამგვარ მოცემუ-

ლობასთან. ასევე არსებობს სხვა გზაც, რომლითაც აკრძალვა, ჩემი 

აზრით, ძირს უთხრის ხელისუფლების ავტორიტეტს; საზოგადოებ-

რივი სივრცე არის ადგილი, რომელიც აძლევს ადამიანებს შესაძ-

ლებლობას, გაცვალონ აზრები სოციალურ საქმიანობებთან დაკა-

ვშირებით. რამდენადაც მე ვხედავ, ასეთი შესაძლებლობა აკლია 

ამ ქვეყანას, რის შედეგადაც პრესა, რომელსაც ძირითადად ინტე-


